
Ovaj newsletter pripremljen je u okviru aktivnosti projekta FusionX – Evropski digitalni
inovacijski hub (eDIH) te predstavlja pregled realizovanih aktivnosti, događaja, rezultata,
prilika za saradnju, otvorenih poziva i drugih relevantnih inicijativa povezanih s radom
projekta i njegovih partnera.

FusionX eDIH realizuje se uz finansijsku podršku Evropske unije kroz Program Digitalna
Europa (Digital Europe Programme) na osnovu Ugovora o dodjeli bespovratnih sredstava
(Grant Agreement) br. 101269890, kao i uz podršku drugih izvora finansiranja.

Sadržaj ovog newslettera izrađen je s ciljem informisanja zainteresovanih strana o
aktivnostima projekta i povezanim inicijativama koje doprinose digitalnoj transformaciji
malih i srednjih preduzeća, javnog sektora i drugih korisnika usluga Evropskih digitalnih
inovacijskih hubova.

Stavovi, mišljenja, zaključci i informacije izneseni u ovom newsletteru isključiva su
odgovornost autora i projektnih partnera te ne odražavaju nužno stavove Evropske unije
niti Evropske izvršne agencije za zdravstvo i digitalno društvo (HaDEA). Evropska unija i
HaDEA ne mogu se smatrati odgovornim za sadržaj, korištenje informacija ili eventualne
posljedice koje mogu proizaći iz informacija objavljenih u ovom newsletteru.

Objavljeni sadržaji služe isključivo u informativne svrhe. Iako se ulažu razumni napori kako
bi informacije bile tačne i ažurne u trenutku objave, projektni partneri ne preuzimaju
odgovornost za eventualne greške, propuste ili naknadne promjene informacija sadržanih u
ovom izdanju.

JUNI 2026

FusionX eDIH
 📧 info@fusionxhub.com
 🌐 www.fusionxhub.com 



Kako vam možemo pomoći? 

Ako razmišljate o:

• primjeni AI alata u poslovanju
• digitalizaciji procesa
• razvoju novih digitalnih proizvoda ili usluga
• edukaciji zaposlenih
• pristupu evropskim mrežama, ekspertima i infrastrukturnim
resursima

FusionX eDIH vam može pružiti podršku kroz usluge testiranja
prije investiranja, razvoj digitalnih vještina, pristup finansiranju i
međunarodno umrežavanje.

Uključite se

U narednim mjesecima FusionX eDIH organizovat će radionice,
treninge, informativne događaje i individualne konsultacije za
kompanije i institucije zainteresovane za digitalnu transformaciju.

Pozivamo vas da pratite naše aktivnosti i kontaktirate nas kako
bismo zajedno identifikovali prilike za razvoj vaše organizacije.



Poštovani čitaoci,

Dobro došli u prvo izdanje newslettera FusionX European Digital Innovation Hub (eDIH).

FusionX eDIH osnovan je s ciljem da podrži digitalnu transformaciju malih i srednjih
preduzeća, javnog sektora i drugih organizacija u Bosni i Hercegovini kroz pristup znanju,
ekspertizi, inovacijama i savremenim digitalnim tehnologijama.

Digitalna transformacija danas više nije pitanje budućnosti. Ona je postala preduslov
konkurentnosti, otpornosti i održivog razvoja. Posebno u vremenu ubrzanog razvoja
vještačke inteligencije, visokoperformansnog računarstva, napredne analitike podataka i
digitalnih usluga, organizacije svih veličina suočavaju se s izazovom kako prepoznati
prilike, odabrati odgovarajuće tehnologije i uspješno ih primijeniti u svakodnevnom radu.

Kroz aktivnosti FusionX eDIH-a nastojimo biti pouzdan partner na tom putu. Naša misija je
povezati privredu, javni sektor, akademsku zajednicu i tehnološke stručnjake kako bismo
zajedno gradili snažniji digitalni ekosistem i stvarali nove prilike za razvoj i inovacije.

U ovom izdanju donosimo pregled ključnih aktivnosti projekta, najvažnije zaključke sa
EDIH Summita 2026 održanog u Briselu, informacije o aktuelnim prilikama za organizacije
koje žele unaprijediti svoje digitalne kapacitete, kao i pregled nadolazećih događaja i
inicijativa.

Vjerujemo da znanje raste kada se dijeli, a inovacije nastaju kada različiti akteri rade
zajedno. Zato vas pozivamo da pratite naše aktivnosti, uključite se u događaje, koristite
dostupne usluge i postanete dio zajednice koja oblikuje digitalnu budućnost Bosne i
Hercegovine.

Srdačno,

FusionX European Digital Innovation Hub (eDIH)

UVOD



U pozitivnoj radnoj atmosferi, u kojoj su učestvovali svi od
jedanaest partnera, započete su aktivnosti na realizaciji
trogodišnjeg projekta. Kick-off događaj organizovan je u period
od dva dana. Fokus je bio na:

aktivnosti za 2026.
zajednički pravac djelovanja
kako ovaj projekat pretvoriti u stvarnu vrijednost za
kompanije i institucije u BiH da naredne tri godine zaista
donesu promjenu.

Zahvaljujemo se domaćinu  susreta i našem partneru BH
Telecom što nas je ugostio u prekrasnom ambijentu
BHTELECOM showroom-a.

Prvi dan kick-off
događaja23.04.2026. godine





Panel-diskusija "Digitalna transformacija u BiH - izazovi, prioriteti i uloga EDIH-a"
okupila je predstavnike relevantnih institucija sa državnog, entitetskog i kantonalnog
nivoa, predstavnike industrije i akademske zajednice s ciljem razmjene mišljenja o
prioritetima, politikama i izazovima u oblasti digitalne transformacije, kao i o
mogućnostima bolje koordinacije i saradnje između različitih nivoa vlasti, privrede i
akademske zajednice.

Koordinator projekta Fusion X Haris Muhić je kazao je: "Uključili smo se tek ove godine i
Centar za napredne tehnologije, kao koordinator ovog projekta će učiniti sve sa
svojim partnerima, da potpomognemo mala i srednja preduzeća i javnu upravu, kako
bi oni mogli da budu što konkurentniji na tržištu. Jer ako nema digitalizacije,
zaostajemo. Ubrzani progresivan način poslovanja je pred nama, vještačka
inteligencija i sve ostalo što čini taj program bitnim će pomoći našim preduzećima i
nama svima i kao društvu u cjelini da se što prije priključimo ovoj brzini industrijske
revolucije". 

Koordinatorica programa FusionX EDIH Lejla Gurbeta Pokvić je kazala da je priča
digitalnih inovacijskih hubova u BiH počela prije otprilike četiri godine, uz podršku
Njemačke razvojne agencije GIZ. "Danas priča digitalnih inovacijskih hubova dobija
svoj evropski pečat, ali i investiciju koja nam omogućava pristup evropskim mrežama.
Ono što je za kompanije, mala i srednja preduzeća, važno to su metodologije koje im
omogućavaju brže usvajanje digitalnih tehnologija, posebno vještačke inteligencije, u
svoje poslovanje", pojasnila je Gurbeta Pokvić.

Po njenim riječima, konkretne usluge se odnose na edukaciju uposlenika u
kompanijama i organizacijama u pogledu novih tehnologija, primarno vještačke
inteligencije, testiranja tehnologija kako bi se kompanijama smanjio trošak prilikom
izbora, odlučivanja, implementacije tih tehnologija u svoje svakodnevno poslovanje.

Profesorica Ekonomskog fakulteta Univerziteta u Bihaću Dijana Vuković je kazala da
Univerzitet u Bihaću imao dvije uloge u ovom konzorciju. "Jedna je ta da smo u
mogućnosti, kroz ovaj konzorcij, da ponudimo malim i srednjim preduzećima našu
ekspertizu, laboratorije i konsultantske usluge naših nastavnika, naših istraživača.
Međutim, po meni možda još važniji segment su studenti, mladi ljudi koji će vrlo brzo
biti na tržištu rada. Digitalna transformacija je nešto što zahtijeva dodatno educiran
kadar. Tako da smo kroz ovaj projekt, uz naše ekspertize i laboratorije, zamislili i to da
mijenjamo odnosno nastavne planove i programe fakulteta na našem univerzitetu
kako bi povećali i pojačali digitalne kompetencije i vještine naših studenata", kazala je
Vuković.

POKRENUT PROJEKT EDIH U BIH: PODRŠKA EVROPSKE UNIJE ZA
DIGITALNU TRANSFORMACIJU MALIH I SREDNJIH PREDUZEĆA



FUSIONX KICK-OFF DOGAĐAJ
Događajem „Digitalna transformacija u Bosni i Hercegovini: izazovi, prioriteti
i uloga eDIH-a“, održanim  u Parlamentarnoj skupštini Bosne i Hercegovine,
obilježen je početak nove faze pružanja usluga organizacijama u procesu digitalne
transformacije.

Tom prilikom, ministar komunikacija i prometa, Edin Forto, naglasio je da su mala i
srednja preduzeća srce bh. ekonomije, te da uz podršku EDIH-a FusionX dobijaju
nove prilike za inovacije i razvoj, posebno kroz pristup fondovima Evropske unije, a
prije svega programu Digital Europe.



9. aprila, predstavnici DIH-ova i eDIH-ova u Bosni i Hercegovini
potpisali su Memorandum o saradnji koji okuplja 4 DIH-a i 3 (E)DIH-a
iz Bosne i Hercegovine oko zajedničke vizije izgradnje jedinstvene
servisne platforme za kompanije i startupe u BiH. 

Tokom radionice koja je uslijedila, zajedno su razvijeni  konceptualni
okvir buduće platforme, definisani su ciljevi i vizija te su utvrđeni
konkretni naredni koraci ka njenoj realizaciji. Misija je jasna – izgraditi i
ojačati ekosistem digitalnih inovacija u BiH, istovremeno podstičući
mala i srednja preduzeća na ulaganja u digitalizaciju, čime se direktno
unapređuje njihova tržišna agilnost i konkurentnost. Vjerujemo da
digitalna transformacija mora biti dostupna svim preduzećima, bez
obzira na njihovu veličinu ili lokaciju, te da upravo ovakva platforma
može postati centralno mjesto podrške za sve poduzetnike u BiH. 
Događaj je realizovan uz podršku u okviru Programa održivog
ekonomskog razvoja i promocije zapošljavanja u Bosni i Hercegovini
(SEDEP), koji implementira GIZ Bosna i Hercegovina i Crna Gora u
ime Saveznog ministarstva za ekonomsku saradnju i razvoj
Njemačke (BMZ), a sufinansiraju ga Evropska unija i Vlada Švicarske.

ZAJEDNIČKI KORAK KA DIGITALNOJ
BUDUĆNOSTI: POTPISAN MEMORANDUM O

SARADNJI IZMEĐU DIH-OVA U BOSNI I
HERCEGOVINI



FUSIONX EDIH NA EDIH SUMMITU 2026 U BRISELU
Summit je okupio predstavnike EDIH mreže, evropskih institucija, država članica, pridruženih zemalja,
AI infrastruktura i inovacijskih aktera s ciljem razmatranja načina na koji evropski AI ekosistem
funkcioniše u praksi. Poseban fokus bio je na ulozi EDIH-ova u podršci malim i srednjim preduzećima i
javnom sektoru u procesu digitalne i AI transformacije. 

Diskusije su pokazale da Evropa ulazi u novu fazu primjene vještačke inteligencije. Fokus se sve
više pomjera s regulatornog okvira ka stvarnom usvajanju tehnologija, pristupu infrastrukturi,
razvoju vještina i povezivanju s relevantnim evropskim akterima. U okviru diskusija o
prekograničnoj saradnji i mogućnostima za pridružene zemlje, naglašeno je da zemlje regiona
trebaju biti aktivni partneri u evropskim inovacijskim i AI ekosistemima. Njihova uloga ne treba biti
ograničena samo na korištenje dostupnih mehanizama podrške, već treba uključivati razvoj
rješenja, razmjenu ekspertize i doprinos zajedničkim evropskim prioritetima.

EDIH Summit 2026 potvrdio je da digitalna budućnost Evrope neće zavisiti samo od tehnologije, već
od sposobnosti da se znanje, infrastruktura i podrška učine dostupnim svim regionima, sektorima i
organizacijama.



Iako su prethodne godine bile obilježene razvojem regulatornog okvira za vještačku
inteligenciju, ovogodišnji summit jasno je pokazao da Evropa ulazi u fazu praktične
primjene digitalnih tehnologija. Fokus više nije na pitanju da li koristiti AI, već kako
omogućiti njegovu sigurnu, odgovornu i korisnu primjenu u privredi i javnom sektoru.

1. AI ulazi u fazu implementacije
Jedna od najvažnijih poruka summita bila je da se evropski fokus pomjera s razvoja
politika na stvarnu primjenu AI rješenja. Prioritet postaju konkretni rezultati, povećanje
produktivnosti, razvoj novih usluga i jačanje konkurentnosti evropske ekonomije.

2. EDIH-ovi postaju ključne tačke za AI usvajanje
Evropski digitalni inovacijski hubovi sve više preuzimaju ulogu lokalnih centara za
digitalnu transformaciju. Njihov zadatak nije samo informisanje korisnika, već pružanje
praktične podrške kroz testiranje tehnologija, edukaciju, pristup ekspertima i povezivanje
s evropskim inovacijskim ekosistemom.

3. Mala i srednja preduzeća ostaju u centru pažnje
Poseban naglasak stavljen je na podršku malim i srednjim preduzećima, koja često
nemaju dovoljno resursa za samostalno istraživanje i implementaciju naprednih digitalnih
rješenja. EDIH mreža ima ključnu ulogu u smanjenju tog jaza i omogućavanju
ravnopravnog pristupa inovacijama.

4. AI infrastruktura postaje dostupnija
Razvoj AI Factories, EuroHPC infrastrukture, testnih okruženja (Testing and
Experimentation Facilities) i regulatornih sandbox okruženja otvara nove mogućnosti za
organizacije koje žele razvijati i testirati napredna AI rješenja. Cilj je omogućiti pristup
infrastrukturi i ekspertizi i organizacijama koje ranije nisu imale takve mogućnosti.

5. Saradnja između država postaje važnija nego ikada
Više sesija bilo je posvećeno prekograničnoj saradnji i uključivanju pridruženih zemalja u
evropske digitalne inicijative. Naglašeno je da evropski inovacijski ekosistem može biti
uspješan samo ako uključuje sve regije i koristi znanje, iskustvo i potencijal različitih
zajednica.

6. Razvoj digitalnih vještina ostaje prioritet
Nedostatak stručnjaka i digitalnih kompetencija prepoznat je kao jedan od najvećih
izazova za evropsku konkurentnost. Pored tehnoloških ulaganja, neophodno je ulagati u
edukaciju zaposlenih, razvoj novih vještina i pripremu radne snage za ekonomiju
zasnovanu na podacima i vještačkoj inteligenciji.

Šta ovo znači za Bosnu i Hercegovinu?

Digitalna transformacija više nije pitanje tehnologije. Ona postaje pitanje
sposobnosti da se povežu ljudi, znanje, infrastruktura i inovacije. Upravo u tome

EDIH mreža vidi svoju najvažniju ulogu.



FUSIONX EDIH NA MDS-U 2026
Na konferenciji Moldova Digital Summit 2026 u Kišinjevu, FusionX EDIH
predstavio je svoju viziju digitalne transformacije i jačanja inovacijskog
ekosistema u Bosni i Hercegovini.

Kroz promociju saradnje između institucija, akademske zajednice i privrede
te usklađivanje sa evropskim digitalnim okvirima, FusionX EDIH nastavlja
podržavati mala i srednja preduzeća i javni sektor u procesu
digitalne transformacije. Poseban fokus ostaje na razvoju inovacija,
prekograničnoj saradnji i uslugama „Test-Before-Invest“.



U Banjoj Luci održana je konferencija Digital Trends in Business, u organizaciji
AmCham BiH i kompanije LANACO, posvećena digitalizaciji, inovacijama i
budućnosti poslovanja. Događaj je okupio predstavnike kompanija, institucija i
stručnjake iz oblasti digitalne transformacije, uz diskusije o primjeni novih
tehnologija, AI rješenja i mogućnostima koje donosi program Digital Europe.

Poseban fokus stavljen je na ulogu evropskih EDIH inicijativa u podršci
kompanijama i institucijama kroz digitalnu transformaciju, razvoj znanja i pristup
savremenim tehnologijama.

DIGITAL TRENDS IN BUSINESS BANJA LUKA



URBIS 2026: NOVA PARTNERSTVA I
PRILIKE ZA SARADNJU
Učešće na konferenciji URBIS 2026 u Brnu otvorilo je nove mogućnosti za
saradnju, razmjenu znanja i razvoj zajedničkih inicijativa u oblasti pametnih gradova
i digitalne transformacije.

Kroz susrete sa predstavnicima akademske zajednice, institucija i industrije iz Češke
i drugih evropskih zemalja, ostvareni su vrijedni kontakti koji će doprinijeti budućim
projektima i jačanju međunarodne saradnje. Posebno su istaknuti razgovori o
prenosu inovativnih rješenja i dobrih praksi u lokalni kontekst Bosne i Hercegovine
kroz aktivnosti FusionX EDIH konzorcija.



U Sjenici je uspješno održan Drugi Balkan Green Summit, gdje su prisustvovali
predstavnici Privredne/Gospodarske komore Federacije Bosne i Hercegovine, a
koji je okupio učesnike iz privrede, institucija, akademske zajednice i međunarodnih
kompanija iz regiona Zapadnog Balkana.

Tokom trodnevnog programa učesnici su razgovarali o ključnim temama poput
zelene tranzicije, cirkularne ekonomije, digitalizacije, ESG standarda, obnovljivih
izvora energije i inovacija koje oblikuju održivu budućnost regiona. Summit je
predstavljao važnu platformu za razmjenu iskustava, povezivanje različitih sektora i
jačanje regionalne saradnje u oblasti održivog razvoja i primjene novih tehnologija. 

DRUGI BALKAN GREEN SUMMIT U SJENICI



Javni poziv za developere, timove i kompanije za razvoj
softverske platforme za popis imovine i obaveza —

konkretnog digitalnog rješenja sa realnom primjenom bio je
otvoren u maju 2026. godine. 



U okviru FusionX EDIH aktivnosti „Access to Finance“, pružena je podrška
kompanijama u pripremi prijava za BOOST javni poziv namijenjen unapređenju
inovacija i digitalne transformacije.

Kroz individualne konsultacije i savjetodavnu podršku, uspješno je pripremljena i
podnesena 21 prijava SMEs iz Bosne i Hercegovine, čime je omogućen pristup
dodatnim finansijskim instrumentima za razvoj inovativnih proizvoda, usluga i
digitalnih rješenja.

Ova aktivnost potvrđuje važnost podrške kompanijama u identifikaciji
odgovarajućih izvora finansiranja te predstavlja jedan od ključnih mehanizama
kojima FusionX EDIH doprinosi jačanju konkurentnosti i inovacijskog potencijala
privrede Bosne i Hercegovine.
 

ACCESS TO FINANCE - PODRŠKA
KOMPANIJAMA KROZ BOOST POZIV

Ekonomski fakultet Univerziteta u Bihaću organizator je dvodnevne studentske
konferencije eCONNECT 2026: „Digitalna transformacija i održivi razvoj“.
Konferencija okuplja studente, akademsku zajednicu, predstavnike institucija i
stručnjake s ciljem razmjene znanja, iskustava i ideja o ulozi digitalnih tehnologija u
izgradnji održive budućnosti.

eCONNECT 2026

Kroz predavanja, panel-diskusije i prezentacije otvaraju se ključna
pitanja digitalne transformacije, održivog razvoja, inovacija i

savremenih izazova koji oblikuju društvo i ekonomiju s posebnim
fokusom na uključivanje studenata u kreiranje sadržaja i organizaciju
konferencije, kao i na jačanje saradnje između akademske zajednice,

privrede i institucija.

U radu konferencije sudjeluju i Jana K. Lolić Šindelková, ambasadorica Republike
Češke u Bosni i Hercegovini, te Damijan Sedar, ambasador Republike Slovenije u

Bosni i Hercegovini. 



UPFBIH I PRIORITETI RAZVOJA PRIVREDE
BOSNE I HERCEGOVINE
U Sarajevu je održana XXIII redovna Skupština Udruženja poslodavaca u
Federaciji Bosne i Hercegovine (UPFBiH), partnera u FusionX EDIH konzorciju,
na kojoj su predstavljeni prioriteti rada Udruženja i razmatrani ključni izazovi
poslovne zajednice.

Tokom Skupštine razgovarano je o unapređenju poslovnog ambijenta, tržištu rada,
fiskalnim reformama, digitalizaciji i jačanju konkurentnosti domaće privrede. Kao
aktivan član FusionX EDIH konzorcija, UPFBiH nastavlja doprinositi
inicijativama usmjerenim na digitalnu transformaciju, inovacije i održivi
razvoj privrede u Bosni i Hercegovini.



CIDEA PREDSTAVLJA NOVE RAZVOJNE
INICIJATIVE
Gradska razvojna agencija Banja Luka (CIDEA) uspješno je učestvovala na 3.
Međunarodnom sajmu privrede BANJA LUKA EXPO 2026, gdje je kroz razgovore
sa preduzetnicima, partnerima i posjetiocima predstavila svoje aktivnosti
usmjerene na jačanje digitalne transformacije i inovacija. Sajam je poslužio kao
prilika za mapiranje potreba lokalne privrede i uspostavljanje novih partnerstava
koja će doprinijeti razvoju poslovnog okruženja.

Tokom događaja CIDEA je predstavila i planirane inicijative koje će biti realizovane
kroz projekte FusionX EDIH (HubX Banja Luka), SMARTBIZ BL i Brain Hub BL. Ove
aktivnosti će preduzećima omogućiti pristup naprednim digitalnim tehnologijama,
edukacijama i savjetodavnoj podršci, uz razvoj inovacionog ekosistema koji će
doprinijeti digitalnoj i zelenoj tranziciji privrede u Banjoj Luci i regiji.  



NOVA PARTNERSTVA ZA DIGITALNU
BUDUĆNOST: POSJETA ŠVEDSKOJ
Predstavnici Univerziteta Džemal Bijedić iz Mostara boravili su u posjeti
partnerskom Univerzitetu Malardalen (mdu.se) u Vasteras, Švedska, gdje su
učestvovali u događaju koji je organizovala ova visokoškolska institucija. Tokom
posjete, predstavnici UNMO su obišli i MITC (mitc.se) u Eskilstuni, koji djeluje
kao jedan od Evropskih digitalnih inovacijskih hubova (eDIH).
 
U okviru susreta razgovarano je o mogućnostima buduće saradnje, s posebnim
fokusom na jačanje partnerstava u oblasti inovacija, digitalizacije i razmjene znanja.
Posjeta predstavlja važan korak ka unapređenju međunarodne saradnje i
povezivanju sa relevantnim evropskim inicijativama.



NOVA GENERACIJA MLADIH INOVATORA
Predstavnici FusionX EDIH konzorcija, dr. Lejla Gurbeta Pokvić iz Verlab Instituta i
Damir Maglajlić iz Bit Alliance, učestvovali su kao članovi stručnog žirija na
završnom događaju Youth Entrepreneurship Academy – „Pitch Arena“,
održanom u okviru programa FutureMinds Lab.

Tokom događaja, mladi učesnici predstavili su inovativne poduzetničke ideje
razvijane kroz program usmjeren na jačanje poduzetničkih, digitalnih i inovacijskih
kompetencija. Kroz podršku ovakvim inicijativama, FusionX EDIH nastavlja
doprinositi razvoju inovacijskog ekosistema i osnaživanju budućih lidera
digitalne transformacije u Bosni i Hercegovini.

Čestitamo svim učesnicima i nagrađenim timovima na ostvarenim rezultatima i
želimo im mnogo uspjeha u daljnjem razvoju njihovih ideja.



DIGITALNA ČITAONICA - RADIONICA
Na Univerzitetu Džemal Bijedić u Mostaru održana je hibridna radionica „Digital
Reading Room: Tools for Learning and Research“, koja je okupila predstavnike
akademske zajednice i inovacijskog ekosistema.

Predstavnici FusionX EDIH-a predstavili su mogućnosti primjene umjetne
inteligencije, analitike podataka, kibernetičke sigurnosti i drugih naprednih
digitalnih tehnologija u unapređenju univerzitetskih usluga i istraživačkog rada.

Radionica je poslužila kao platforma za razmjenu znanja, iskustava i jačanje
saradnje između obrazovnog, istraživačkog i inovacijskog sektora.



FUSIONX EDIH PREDSTAVLJEN POSLOVNOJ
ZAJEDNICI UNSKO-SANSKOG KANTONA
U Bihaću je održana II redovna proširena sjednica Upravnog odbora Grupacije
poslodavaca USK pri Udruženju poslodavaca FBiH, tokom koje je članicama
poslovne zajednice predstavljen FusionX Evropski digitalni inovacijski hub (EDIH).

Kroz prezentaciju su istaknute mogućnosti podrške koje FusionX pruža malim i
srednjim preduzećima – od digitalizacije poslovnih procesa i primjene umjetne
inteligencije, do razvoja digitalnih vještina, stručnog savjetovanja i pristupa
inovacijskim prilikama.



Pridružite nam se na GITEX Europe i budite dio razgovora o budućnosti digitalne transformacije
u Bosni i Hercegovini.

Kroz razmjenu iskustava, predstavljanje inovativnih rješenja i povezivanje sa ključnim akterima iz
industrije, istražujemo kako digitalne tehnologije mogu unaprijediti konkurentnost kompanija,
podržati razvoj novih poslovnih modela i ubrzati digitalni put naše zemlje.

Radujemo se novim partnerstvima, inspirativnim razgovorima i zajedničkom kreiranju digitalne
budućnosti.

